დანართი 4 
საგანგებო ვითარებაში ხელით გადასაცემი სტანდარტული სიგნალები
     ქვემოთ მოცემული ხელით გადასაცემი მინიმალური სიგნალები, რომლებიც  გამოიყენება საავარიო-სამაშველო და/ან ხანძარსაწინააღმდეგო სამსახურის ოპერატიულ ხელმძღვანელს ან სახანძრო სამსახურის პერსონალსა და საფრენოსნო და/ან კაბინაში მყოფ ეკიპაჟს შორის, რომლის საჰაერო ხომალდსაც შეეხო საავიაციო მოვლენა. 
საგანგებო ვითარებაში ხელით გადასაცემი სტანდარტული სიგნალები საავარიო-სამაშველო და  ხანძარსაწინააღმდეგო სამსახურის ოპერატიული ხელმძღვანელის/სახანძრო სამსახურის პერსონალის მიერ სხ-ის  ეკიპაჟს გადაეცემა სხ-ის წინა მარცხენა მხრიდან.
შენიშვნა: საგანგებო ვითარებაში უფრო ეფექტური კომუნიკაციის დამყარების მიზნით, საავარიო-სამაშველო ან ხანძარსაწინააღმდეგო სამსახურის ოპერატიული ხელმძღვანელის/სახანძრო სამსახურის პერსონალის მიერ სიგნალები შეიძლება გადაიცეს სხვა პოზიციაშიც.

	1. ევაკუაციის რეკომენდაცია
საავარიო-სამაშველო და ხანძარსაწინააღმდეგო სამსახურის ოპერატიული ხელმძღვანელის და საავიაციო მოვლენის ოპერატიული ხელმძღვანელის მიერ ვითარების შეფასების საფუძველზე რეკომენდებული ევაკუაცია.
იდაყვში მოხრილი ხელი გაწვდილია წინ, ხელის მტევანი არის თვალის დონეზე. მოხრილი ხელით ხორციელდება მოძრაობა სახის მიმართულებით. მეორე ხელი არის დაშვებული.
ღამით: იგივე, კვერთხებით.

	2. გაჩერების რეკომენდაცია
რეკომენდებულია ევაკუაციის შეწყვეტა, საჰაერო ხომალდის მოძრაობის შეჩერება ან სხვა ნებისმიერი განსახორციელებელი ღონისძიების შეწყვეტა.
აწეული ხელები გადაჯვარედინებულია მაჯებით, თავის წინ.
ღამით: იგივე, კვერთხებით.

	3. საავარიო ვითარება აღმოფხვრილია
აღარ არსებობს სახიფათო ვითარების ნიშნები ან „საგანგებო ვითარება დასრულდა“.
[bookmark: _GoBack]ხელები განზეა გაშლილი 450-იანი კუთხით. ხელები ერთდროულად ჯვარედინდება მაჯებში წელს ქვემოთ, შემდეგ ისევ სცილდება განზე საწყის მდებარეობაში (მსაჯის სიგნალი „უსაფრთხოა“)
ღამით: იგივე, კვერთხებით.

	4. ხანძარი
მარჯვენა ხელით მარაოსებრი მოძრაობა მხრიდან მუხლამდე, ამავდროულად მარცხენა ხელით ხანძრის ადგილის მინიშნებით.
ღამით: იგივე, კვერთხებით.

